
作者：李翱　唐

本作品收錄於《全唐文/卷0637》

人之愛我，我度於義。義則為朋，否則為利。人之惡我，我思其由。過寧不改，否又何

仇。仇實生怨，利實害德。我如不思，乃陷於惑。內省不足，愧形於顏。中心無他，曷

畏多言。唯咎在躬，若市於戮。慢謔自它，匪汝之辱。昔者君子，惟禮是持。自小及大，

曷莫從斯。苟遠於此，其何不為。事之在人，昧者亦知。遷焉及己，則莫之思。造次不

戒，禍焉可期。書之在側，以為我師。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

